
Iniciativa per Catalunya Verds

A baralla de Muret 1213

Iste 2013 ye o 800 cabo d'afio d'a baralla de
Muret, que enfrontind, o 12 de setiembre de 1213,
0s cruzatos de [I'lIle-de-France (franzeses)
enfilatos por Simon de Montfort & ra coalizion
oczitano-aragoneso-catalana d'o rei Pietro 1II
d'Aragén e de Ramon VI, conde de Tolosa.

Ista baralla esti6 un chiro en a guerra de
saquiadura e de destruzién menata por os barons
d'o norte y endizcata por o papa Inozén III. En
primeras, a guerra empezipidé cuentra o catarismo,
cuentra a dibersida de culto. Ixa nueba relichion
cristiana eba surtita en una sozieda basata en “e/
Paratge” (o pauto), y en o respeto, € 0s suyos

alazez s'oposaban & ra intolerable inquisizidon que
imposara a terror por mas d'un sieglo. A relichién
se fera serbir, ebidenmén, de desincusa ta una
conquista territorial, cosa que gulei dia nos
resuena con una rariza autualida.

A baralla de Muret ye una d'as ocasions en que se
bido a mancanza de costruyir un espazio politico,
una mena d'Estato entre Aragon, Cataluia e
buena cosa d'Oczitania, d'a rechion de Tolosa dica
ra Probenza. Iste territorio teneba a lochica d'una
prosimida lingulistica e d'entrecambeos economicos
e culturals, unos entrecambeos que no han
desaparixito a o largo d'os sieglos.

¢Qué sendito podemos dar a Muret 2013, 800 anadas dimpués?

A esfera d’enfluyenzia d'a ecolochia politica, d'os
autonomistas, d'os esfensors d'as culturas
minorizatas fa serbir ista conmemorazién ta
remerar de do bienen as nuestras culturas. Ista
conmemorazion istorica e politica nos mete en a
perspeutiba d'o futuro que queremos costruyir

chuntos.

L'abalurazion d'os momentos istoricos comuns ye
un elemento simbolico que fa parti d'a creyazion
d'a identidd d'un espazio pirinenco que premite
refincar as ligaduras entre o norte e o sur d'os
Pirinés. Se trata de fer retacular o mito d'a «buega
natural» que bi aberba entre o sur e o norte d'os
Pirinés.

Muret 2013 ye una ocasion ta afianzar chuntos as
nuestras balors politicas e culturals: preserbazion
e desarrollo d'as nuestras culturas e as nuestras
luengas, nezesida politica de poders rechionals u
estatals mas fuertes e mdas amanatos & ra
ziudadania, seguntes a libre dezision de cada
pueblo; embrecamiento por una Europa que
premita desembolicar as sinerchias entre
Oczitania, Aragon e Cataluia, dilld d'a buega
estatal.



Refincar a lechitimida de I oczitano, o catalan e l'aragonés

A preserbazion d'a dibersida linglistica e cultural en o mundo
ye una gran apuesta ta ras prosimas afiadas. As prosimidaz
lingliisticas d'as tres luengas romanicas minoritarias, & o
costato d'o franzés e d'o castellano, premiten costruyir una
sozieda plurilinglie. Ye una aduya ta l'intercomprension en o
espazio d'as luengas romanicas, un espazio que representa
mas d'o 40% d'a poblazion europeya.

En Franzia, igual como en Espafa, a situazion legal ye
esfaborable ta ra preserbazion d'as luengas nuestras e o suyo
desarrollo. Una situazién que no respeta os grans prenzipios a
os cuals fan referenzia asobén os nuestros Estatos, ya siga
meyante testos europeyos u con importans tratatos e
combenzions internazionals.

A luenga oczitana ye menazata por l'ausenzia d'una politica

r a Eurorrechion

angluziosa de trasmision que poderba estar menata por o
Estato franzés, ausenzia que puede estar compensata por as
rechions, que no tienen ni un presupuesto importan ni
competenzias sufiziens en amostranza.

A luenga aragonesa no ye reconoxita en o suya chusta balura
por a comunida autonoma d'Aragon, que no ha establito garra
programa serioso de politica lingtistica. O disprezio d'a reyalida
linglistica d'Aragdn e as normas internazionals en iste campo
que fa ra nueba lei de luengas aragonesas han motibato un
retorno deban d'o Trebunal Constituzional espanol.

Finalmén, a luenga catalana, que parixe a millor adotata
autualmén, con l'oczitano -aranés- parlato & ra Bal d'Aran,
s'enfrenta encara @ ra politica de rezentralizazién de I'autual
gubiemo d'o Estato espafiol, que sempre quiere limitar o
reconoximiento e ra utilizazién preferén d'a luenga catalana
como luenga propia en Catalufia y entrefiere en I'aplicazion
d'as leis e criterios d'a Cheneralida sobre politica lingUistica.

As combenzions internazionals sobre a dibersida cultural
imposan, manimenos, que cada territorio pueda creyar un
entorno faborable ta I'amostranza d'a suya luenga propia e ta
una creyazion cultural en ixa luenga propia, faborable tamién a
ra presenzia d'ixa luenga en os meyos de comunicazién
eleutronicos, audiobisuals y escritos, e a ra suya utilizaziéon en
a bida publica e sozial.

Ista ye a politica que nusatros podemos compartir y empentar
de conchunta, en recostruyindo os puens entre as nuestras
culturas e as nuestras luengas.

O nuestro oxetibo ye fer fer emercher una Europa
federal d'os pueblos que se refirme en Eurorrechions
alazetatas en territorios que tienen culturas que
compartir. Istas entidaz han de chestionar un conchunto
importan de politicas comuns que aduyarba & fer naxer
un sentimiento europeyo en as nuestras poblazions.

A Eurorrechién Pirinés-Mediterranio premite disponer
d'un espazio coderén ta almenistrar problematicas
comuns, como a educazién, a formazion profesional, a
imbestigazién e a inobazidén, os ecosistemas u as
interpresas; tamién, en a chestién d'a montafia, d'os
meyos de trasporte u de l'agricultura. Todas istas
politicas nomas pueden funzionar con politicas coderens

enfilatas dende os dos bersans d'os Pirinés.

No podemos imbocar a crisis economica debita a ra
especulazién finanziera e inmobiliaria e & ras reduzions
presupuestarias ta chustificar una reduzién u I'abandono
en a prautica d'os proyeutos eurorrechionals; tot ro
contrario, a cooperazidon interrechional ye wuna
oportunida ta chenerar ocupaziéon de calida e ta
amillorar a calida e a eficazia d'a chestion d'as rechions
asoziatas.

Una politica como ista tamién ha d'estar abordata -e
puede fer-se- en o seno d'a Comunida de Treballo d'os
Pirinés, a CTP, naxita en 1982. A CTP complega as siete
comunidaz autonomas e rechions d'o norte e sur d'os
Pirinés, e tamién o Estato andorrano. En o campo d'a
cooperazion entre os nuestros territorios, a eficazia d'a
CTP ha d'estar mas gran.

Ye por tot ixo que os partitos de cucha ecolochistas e
federalistas han dezidito treballar de conchunta ta
costruyir un espazio politico e disponer de binclos de
ligallo e de debate dende os dos costatos d'os Pirinés.

Iste espazio serbird ta treballar chuntos estratechias e
politicas publicas ta desarrollar os nuestros territorios en
solidarida entre aragoneses, catalans e oczitans.

Muret, 12 de setiembre de 2013 ()




